
				ਇਹ ਸਫ਼ਾ ਪ੍ਰਮਾਣਿਤ ਹੈ



ਸਿਫਤ ਜੋ ਇਹਦੀ-

ਪੂਰੇ ਏਸ ਬ੍ਰਹਮੰਡ ਦੇ ਅੰਦਰ

ਹੋਰ ਕਿਸੇ ਵਿੱਚ ਨਾਂਹੀ।

ਅਰਸ਼ਾਂ ਦੀ ਫੁਲਕਾਰੀ ਚਿੱਤਰੀ,

ਚਿਣਗਾਂ ਚਮਕਣ ਬੇਸ਼ੁਮਾਰ

ਸਾਗਰ ਵਿੱਚ ਜਿਉਂ ਦੀਪਕ ਤਰਦੇ,

ਲੈਕੇ ਆਪਣੀ ਆਪਣੀ ਲਾਟ;

ਪਰ ਹੈ ਇੱਕ ਅਜੇਹਾ ਉੱਥੇ ਬੱਝਾ ਆਪਣੇ ਖੂੰਟੇ-

ਸਦਾ ਅਟੱਲ, ਸਦਾ ਅਡੋਲ,

ਸਦਾ ਅਹਿੱਲ, ਸਦਾ ਸਥਿਰ:

ਏਸੇ ਤਰਾਂ ਇਸ ਦੁਨੀਆ ਅੰਦਰ

ਖਲਕਤ ਰੰਗ ਬਰੰਗੀ-

ਐਪਰ ਬੰਦੇ ਲਹੂ ਮਾਸ ਦੇ

ਸੂਝਵਾਨ ਤੇ ਚਿੰਤਾਵਾਨ ਵੀ;

ਭੈਮਾਨ ਵੀ ਹੋ ਜਾਂਦੇ ਨੇ,

ਰਹਿ ਨਾ ਸੱਕਣ ਸਦਾ ਅਡੋਲ।

ਬੇਸ਼ੁਮਾਰ ਇਸ ਖਲਕਤ ਅੰਦਰ

ਮੈਂ ਤਾਂ ਬੱਸ ਇੱਕੋ ਪਹਿਚਾਣਾਂ

ਜੋ ਪਦਵੀ ਰੁਤਬਾ ਬਦਨਾਮ ਨਹੀਂ ਕਰਦਾ,

ਜੀਹਦਾ ਵਚਨ ਅਕੱਟ;

ਕੋਈ ਧੱਕਾ, ਕੋਈ ਹਰਕਤ

ਪੈਰੋਂ ਉਹਨੂੰ ਕੱਢ ਨਾ ਸੱਕੇ:

ਤੇ ਉਹ ਮੈਂ ਹੀ ਹਾਂ, ਪਹਿਚਾਣੋ ਮੈਨੂੰ ਮਿੱਤਰੋ:

ਅੱਜ ਉਹੀ ਪੱਕਿਆਈ ਵਿਖਾਵਾਂ

ਏਸ ਮਾਮਲੇ ਵਿੱਚ ਵੀ,

ਅਡੋਲ ਰਿਹਾ ਮੈਂ ਜਦ ਸਿੰਬਰ ਕੱਢਿਆ

ਅੱਜ ਵੀ ਰਹਾਂ ਅਡੋਲ, ਵਚਨ ਅਕੱਟ ਹੈ ਮੇਰਾ:

ਦੇਸ਼ ਨਿਕਾਲਾ ਸਿੰਬਰ ਵਾਲਾ

ਅੱਜ ਵੀ ਰਹੂ ਬਹਾਲ।
ਸਿੰਨਾ-:ਓ, ਸੀਜ਼ਰ!
ਸੀਜ਼ਰ-:ਪਰੇ ਹੱਟ ਤੂੰ! ਕਿਰਲੀਆਂ ਪਾਣ ਛਤੀਰੀਂ ਜੱਫੇ?

ਪਰਬੱਤ ਕਿਵੇਂ ਹਲਾਵੇਂ ਥਾਂ ਤੋਂ?

